Любовь Тихонова
Удмурт кылэ берыктэм узбек чуръёс
27-тӥ феврале Эшъяськон юртын «Алишер Навои: «Я славлю жемчуг слова...» адӟытон усьтӥськиз.
Сое радъязы Национальной библиотека, Удмуртиын улӥсь узбекъёслэн «Азия-плюс» огазеяськонзы.
Алишер Навои (Низамаддин Мин Алишер) – тюрк кылбурчи, философ, Шор Азилэсь литературазэ вылӥе ӝутӥсь. Та адямилэн творчество удысын тыршемез адӟем карымон но синмаськымон: лыдӟись кие вуттэмын 30лэсь ятыр произведениосыз. Солэн тужгес но бадӟым произведениез – «Пятёрица» книгаез. Отчы пыртэмын вить бадӟымесь эпической поэмаосыз: «Смятение праведных», «Лейли и Менджнун», «Фархад и Ширин», «Семь планет», «Искандарова стена».
Адӟытонлэн нырысетӥ люкетаз возьматэмын кылбурчилэн улон сюресэз. Кыкетӥез – произведениосыныз. Куинетӥ люкетаз интыямын кылбурчилэн произведениосыз сярысь журнал-газетъёсын печатлам статьяос, солэн улонэз но творествоез сярысь гожъямъёс.

Адӟытонэз усьтыку, лыдӟизы Алишер Навоилэсь удмурт кылэ берыктэм кылбуръёссэ.
